
				এই পাতাটির মুদ্রণ সংশোধন করা প্রয়োজন। 
তৃতীয় অধ্যায় Wኃዓ
বৃটীিশ পরিচ্ছদাদি আমাদের সম্রাটের নিকট হইতে উপহার পাইয়াছিলেন, তাহা ফেরত দিয়াছেন। যুদ্ধারম্ভের কয়েক ঘণ্টা পরে কৈসার বার্লিনস্থ বৃটিশ রাজদূতকে লিখিয়াছিলেন, “আপনি আপনাদের রাজাকে বলিবেন, আমি বৃটিশ ‘ফীল্ড মাস ল’ ও বৃটিশ নৌ-সেনাপতির উপাধি ধারণ গৌরবের বিষয় মনে করিলেও, এই যুদ্ধ-ঘোষণার পর আর আমি ঐ সকল উপাধি ধারণ করিতে ইচ্ছুক নহি ।”
কৈসার এই সকল পরিচ্ছদ ফেরত দিয়াছেন বটে, কিন্তু তঁহার ব্যবহারের জন্য পরিচ্ছদ্যাগারে এত প্রকার পরিচ্ছদ আছে যে, পৃথিবীর অন্য কোনও রাজার তত নাই। তিনি বিভিন্ন রাজ্যের ১৫০ রকম পরিচ্ছদ ধারণের অধিকারী। তদ্ভিন্ন তাহার রাজকীয় ‘ইউনিফৰ্ম্ম’ পাঁচ শতাধিক প্রকারের । তাহার ব্যবহারের জন্য প্রত্যহই পোষাকের নূতন নূতন ‘প্যাটাৰ্ণ” আবিস্কৃত হইতেছে। সাত জন পুরুষ ও সাত জন রমণী এই সকল পরিচ্ছদের তত্ত্বাবধানে নিযুক্ত আছে। আর সেই সকল পরিচ্ছদের সহিত ব্যবহার যোগ্য অস্ত্ৰ-শস্ত্ৰই বা কত ! কৈসার স্বয়ং এক প্রকার শিকারের পোষাক ( Hunt uniform ) স্বীয় রূচি অনুসারে প্রস্তুত করাইয়াছেন ; সিংহ চৰ্ম্মে এই পরিচ্ছদ নিৰ্ম্মিত, কিন্তু তাহার প্রান্তভাগ শৃগাল ও শশকের চামড়ায় মোড়া! কৈসার বিশেষ অনুগ্রহের নিদর্শন-স্বরূপ কোন কোন দরবারী’কে এই পরিচ্ছদ উপহার প্ৰদান করেন।--যাহাদের অদৃষ্ট অত্যন্ত প্ৰসন্ন, তাহারাই এই উপহার পাইয়া থাকেন।-এই উপহারের মৰ্য্যাদা অসাধারণ।
প্ৰাসাদের দুইটি প্ৰকাণ্ড কক্ষেও কৈসারের সকল পরিচ্ছদের স্থান সন্ধুলান হয় না। নিউয়েন্স প্রাসাদে কেবল নিত্য ব্যবহাৰ্য পরিচ্ছদসমূহই সংরক্ষিত হয়। একটি প্রকাণ্ড হল এই সকল পরিচ্ছদে পূর্ণ। dit Gigaš (Kamme:dienor ) 2 ST5 इदेऊ ब्रांख्रि श्रार्थीछ

